
Հիմնադրման տարեթիվ՝    1992թ.

	              Ճգնաժամային կառավարման պետական ակադեմիան (այսուհետև՝ Ակադեմիա) ստեղծվել է Հայաստանի երրորդ հանրապետության ստեղծման տարիներին` Հայաստանի Հանրապետության կառավարության 1992 թվականի հունվարի 31-ի No 74 որոշման համաձայն, որպես կադրերի վերապատրաստման ինստիտուտ: Հայաստանի Հանրապետության կառավարության 1999 թվականի ապրիլի 15-ի No 224 որոշման համաձայն այն վերանվանվել է արտակարգ իրավիճակների վարչության ճգնաժամային կառավարման ինստիտուտի, իսկ Հայաստանի Հանրապետության կառավարության 2005 թվականի հունիսի 29-ի No 1055-Ն որոշման համաձայն` «Ճգնաժամային կառավարման պետական ակադեմիա» պետական ոչ առևտրային կազմակերպության, որը Ակադեմիայի համար միայն անվանափոխում չէր, այլ ըստ էության՝ Հայաստանի Հանրապետությունում նոր բարձրագույն ուսումնական հաստատություն հիմնադրում:
2003թ-ին ճգնաժամային կառավարման ինստիտուտին ՀՀ ԿԳՆ-ի կողմից տրվել է կրթական գործունության լիցենզիա բարձրագույն մասնագիտական կրթական ծրագրով երկու, 2005թ.-ից` ևս վեց մասնագիտությունների գծով, իսկ 2006թ-ին` միջին մասնագիտական կրթական ծրագրով երեք մասնագիտությունների գծով, միջնակարգ (լրիվ) ընդհանուր կրթության (2 տարի) և հիմնական ընդհանուր կրթության հիմքով:
Ակադեմիայի միջին մասնագիտական կրթական ծրագրով սովորողների պրակտիկաներն իրականացվում են` ՀՀ տարածքային կառավարման և արտակարգ իրավիճակների նախարարության համապատասխան ստորաբաժանումներում:
[bookmark: _GoBack]Ակադեմիան ունի մի շարք միջազգային համագործակցության պայմանագրեր ու համաձայնագրեր աշխարհի շատ երկրների հաստատությունների ու կազմակերպությունների հետ:
Կրթության հիմքը՝
Միջնակարգ (լրիվ) ընդհանուր կրթություն (2 տարի),
Հիմնական ընդհանուր կրթություն (3 տարի):
Գերազանց և լավ գնահատականներով շրջանավարտները կարող են առանց ընդունելության քննությունների, ուսումը շարունակել բակալավրի կրթական ծրագրում:
